«Қазақ ұлттық аграрлық зерттеу университеті»

коммерциялық емес акционерлік қоғамы 

АУЫЛШАРУАШЫЛЫҚ МАШИНАЛАРЫ ПӘНІНІҢ БАҒДАРЛАМАСЫ

6В087 – «Аграрлық техника және технология» дайындық бағыты бойынша Республикалық студенттік пәндік олимпиада
Алматы 2026
1.Топырақты негізгі өңдеуге арналған машиналар мен құралдар. Тапсырмалар, әдістер, технологиялық операциялар және топырақты өңдеу жүйесі. Топырақ өңдеу машиналарының жұмыс органдарының түрлері. Қопсытқыш, диск, ротор және аралас корпус түрлерімен жыртудың технологиялық процесі, олардың қолдану аясы, артықшылықтары мен кемшіліктері. Соқалардың жіктелуі. Соқаны жұмысқа дайындау және негізгі түзетулер.

2.Топырақтың беткі қабатын өңдеуге арналған құралдар мен машиналар. Топырақтың бетін өңдеудің міндеттері мен тәсілдері және агротехникалық талаптар. Топырақтың беткі қабатын өңдеу машиналары мен құралдарының жіктелуі. Сыдырғылауыштар, тырмалар, культиваторлар, фрезалар, катоктар, тегістеуіштер: қызметі, түрлері, құрылысы, жұмыс процесі, агротехникалық талаптар, сипаттамалары, жұмысты ұйымдастыру, жұмыс сапасын бақылау. Жұмысқа дайындау және баптау, негізгі реттеулері.

3.Топырақ қорғау жүйесінде қолданылатын машиналар мен құралдар. Жел эрозиясының мәні. Мұндай жағдайларда топырақты өңдеуге қойылатын талаптар. Топырақты өңдеуге арналған машиналар: культиватор-тереңқопсытқыштар, қысқартылған қайырмалы аударғыштары бар қайырмасыз соқалар және т.б. Топырақтың беткі қабатын өңдеуге арналған құралдар: жазықтілгіш культиваторлар, штангалы культиваторлар, инелі тырмалар, жазық және сфералық дискілі сыдыражыртқыштар және т.б. Эрозияға бейім топырақтарда ауыл шаруашылығы дақылдарын себу және отырғызуға арналған машиналар.
4.Себу және отырғызу машиналары. Себу және отырғызу машиналарының жіктелуі. Себу мен отырғызуға қойылатын агротехникалық талаптар. Ауыл шаруашылығы дақылдарын себу және отырғызу тәсілдері. 
Сепкіштер. Дәнді, техникалық және көкөніс дақылдарын себуге арналған машиналардың негізгі модельдерінің жалпы құрылысы және жұмыс процесі. Негізгі жұмыс органдары және оларға қойылатын жалпы талаптар, олардың атқаратын қызметі, құрылысы, жұмыс процесі және реттелуі. Жаппай және пунктирлі себуге арналған тұқым себу аппараттары. Ұсақ тұқымдарды дәл себуге арналған сепкіштер, олардың жіктелуі, жалпы құрылысы және жұмыс процесі. Негізгі жұмыс органдары, олардың қызметі, құрылысы және реттелуі.
Картоп отырғызғыш машиналар. Отырғызу тәсілдері және агротехникалық талаптар, отырғызғыш машиналардың құрылымдарына шолу. Картоп отырғызатын машиналардың жалпы құрылысы және жұмыс процесі. Картоп отырғызғыш машиналарды берілген жұмыс жағдайларына дайындау және реттеу. Картоп түйнектерін топыраққа енгізу тереңдігін реттеу және қатардағы орналасуын қамтамасыз ету. Отырғызу нормасын белгілеу. Тыңайтқыш енгізу нормасын реттеу. Жұмыс жылдамдығын негіздеу.

Көшет отырғызғыш машиналар. Агротехникалық талаптар, қызметі, құрылысы және жұмыс процесі. Отырғызу аппараттары, сошниктер және жабу (көмкеру) құрылғылары. Себу және отырғызу машиналарының дамуының жалпы үрдістері.
5.Тыңайтқыш енгізуге арналған машиналар. Тыңайтқыштардың түрлері және олардың физика-механикалық қасиеттері. Тыңайтқыштарды енгізу тәсілдері мен технологиясы. Машиналардың жіктелуі және оларға қойылатын агротехникалық талаптар: тыңайтқыштарды негізгі, егіс алдындағы тәсілмен енгізу және өсімдіктерді үстеп қоректендіру кезінде берілетін нормалардың шекті мәндері. Тиегіштер, ұсақтағыштар, араластырғыш-жүктегіштер және т.б.

Қатты және сұйық органикалық тыңайтқыштарды енгізуге арналған машиналар. Қатты және сұйық тыңайтқыштарды енгізетін машиналардың жалпы құрылысы және жұмыс процестері. Жұмыс органдары, олардың түрлері. Машиналарды жұмысқа дайындау. Белгіленген енгізу нормасына және біркелкі шашуға реттеу әдістері. Жұмысты ұйымдастыру және сапасын бақылау.
Минералдық тыңайтқыштарды енгізуге арналған машиналар. Қатты минералдық тыңайтқыштарды топыраққа енгізетін машиналардың жалпы құрылысы мен жұмыс процестері: шашып енгізетін тыңайтқыш сепкіштер, тегершікті тыңайтқыш шашқыштар, аралас сепкіштер мен отырғызғыш машиналарға арналған тыңайтқыш себу аппараттары, культиватор-өсімдік қоректендіргіштер. Жұмыс органдары. Машиналарды жұмысқа дайындау. Берілген нормаға реттеу әдістері, себудің біркелкілігі.
6.Өсімдіктерді қорғау машиналары. Өсімдіктерді қорғаудың міндеттері мен әдістері. Агротехникалық талаптар. Улы химикаттар және оларды қолдану тәсілдері. Өсімдіктерді қорғау машиналарының жіктелуі. Машиналардың жұмыстық және көмекші органдары. Түрлері және олардың құрылысы (резервуарлар, араластырғыштар, сорғылар, желдеткіштер, бүрку құрылғылары), олардың параметрлері мен реттеулері.
Бүріккіштер, тозаңдатқыштар, аэрозольды генераторлар. Машиналардың жалпы құрылысы мен жұмыс процестері. Жұмыс органдары, олардың түрлері, параметрлері және негізгі реттеулері. Машиналарды жұмысқа дайындау. Резервуарды улы химикаттармен толтыру: бүріккіш пен тозаңдатқышты берілген шығынға реттеу. Қауіпсіздік шаралары.

Тұқымды дәрілеу машиналары. Дәрілеудің мәнісі. Дәрілеу тәсілдері, агротехникалық талаптар. Дәрілеу машиналарының түрлері, олардың құрылысы, жұмыс процесі және реттелуі. Жұмыс органдары, олардың түрлері, параметрлері және негізгі реттеулері. Жұмысқа дайындау, улы химикаттардың берілген нормасына реттеу, жұмыс сапасына қойылатын талаптар. Қауіпсіздік шаралары.

7.Егістіктерді күтіп-баптауға арналған машиналар. Қатараралық өңдеудің міндеті. Агротехникалық талаптар. Қатараралық өңдеуде қолданылатын жұмыс органдарының жиынтығы: түрлері, атқаратын қызметі, құрылысы, технологиялық процесі және қолданылуы. Арамшөптерді культиватор табандарымен кесу. Культиватор табандарының параметрлерін негіздеу және оларды рамаға орналастыру. Культиватор-өсімдікқоректендіргіштер: атқаратын қызметі, құрылысы, жұмыс процесі және реттеулері. Жүгері, қызылша, картоп, көкөніс және басқа да дақылдардың егістіктерін өңдеуге арналған культиваторлардың конструкцияларына шолу. Культиваторларды жұмысқа дайындау тәртібі.
8.Шөптер мен сүрлемдік дақылдарды жинау машиналары. Шөптер мен сүрлемдік дақылдарды жинау тәсілдері. Агротехникалық талаптар. Машиналардың жіктелуі.
Шөп шапқыштар. Қызметі, түрлері құрылысы, реттеулері және жұмыс үрдісі. Шөп шапқыштардың құрылымына шолу. Кесу аппараттары. Өсімдіктерді кесу және ұсақтау принципі. Кесу және ұсақтағыш аппараттар құрылысы. Пышақ жетегінің механизмі: құрылысы, кинематикасы және реттеулері. Ротациялық кесу аппаратының жұмысын талдау. Кесу және  ұсақтағыш  жабдықтарының реттеуі және жұмыс режимдері, олардың жұмысын бағалау. Кескендегі ысырапты және энергия шығынын азайту.

Тырмалар, сүйретпелер, шөмеле жинағыштар, шөмеле тасығыш, салғыш, тиегіш, маялағыш. Қызметі, түрлері, құрылысы, жұмыс үрдісі және реттеулері. Құрылғы саусақтарының өсімдіктермен өзара әрекеттесуі. Жұмыс  режимі. Қосалқы механизмдер.

Престеу машиналары. Мақсаты, түрлері. Поршеньді және рулонды престердің құрылысы, жұмыс процесі және реттеулері.
9.Масақты, бұршақты және басқа да дақылдарды жинауға арналған машиналар. Жинау тәсілдері, агротехникалық талаптар, шығынды азайтуға қажетті жағдайлар. Дәнді дақылдарды бір фазалы, екі фазалы және үш фазалы жинаудың технологиясы мен машиналар жүйесі. Технологияның мәні және жұмыс машиналары.
Десте жаткалары. Мақсаты, түрлері, құрылысы және жұмыс процесі. Дестелерге қойылатын талаптар. Жатканың жұмыс органдары, олардың құрылысы, жұмыс процесі және реттелуі. Бөлгіштер мен сабақ көтергіштер, олардың мақсаты.

Астық жинайтын комбайндар. Мақсаты, түрлері және олардың модификациялары. Комбайндардың жалпы құрылысы және технологиялық жұмыс процесі. Мақсаты, құрылысы, жұмыс процесі. Жұмыс органдары және олардың реттелуі. 

Өнімнің дәндік емес бөлігін жинауға арналған машиналар мен құрылғылар. Жинау тәсілдері. Машиналардың түрлері, қолдану жағдайлары, конструкция ерекшеліктері. Машиналарды жұмысқа баптау және реттеу.

10. Жүгеріні дәнге жинау машиналары. Жүгеріні жинау әдістері. Агротехникалық талаптар. Машиналар кешені. Жүгері жинау комбайны, құрылысы, жұмыс процесі және қолдану нұсқалары. Жүгері жинау машиналарының жұмыстық органдары, түйіндері мен агрегаттары (бөлгіштер, сабақ көтергіштер, жүгері бастарын бөлгіштер, бастыру-сепарациялау құрылғылары, гидравликалық жүйелер және беріліс механизмдері). Жүгері жинау машиналарының жұмысын бақылау мен реттеуді автоматтандыру. Машиналарды жұмысқа баптау.

11. Өнімді жинағаннан кейінгі өңдеу және сақтау машиналары, агрегаттары, кешендері. Дәннің өнімді жинағаннан кейінгі өңдеу міндеттері. Тазалау және сұрыптау әдістері. Машиналардың жіктелуі. Дән тазалау машиналары. Ауалы-торлы дән тазалау машиналары: құрылысы, жұмыс процесі, реттеулері.

Күрделі дән тазалау және сұрыптау машиналары: құрылысы, жұмыс процесі, реттеулері.

12. Картоп жинау машиналары. Жинау әдістері. Картоп жинау машиналарына қойылатын агротехникалық талаптар. Машиналардың жіктелуі. Картоп жинау машиналарының негізгі жұмыстық органдары: қызметі, түрлері, құрылысы, технологиялық процесі, реттеулері және түйнектердің жарақаттануын азайту әдістері. Пәлек жинау машиналары, картоп қазғыштары, картоп жинау комбайндары, олардың модификациялары: түрлері, құрылысы, жұмыс процесі және реттеулері.
13. Қант қызылшасын өсіру және жинау машиналары. Қант қызылшасын өнеркәсіптік технология бойынша өсіруге арналған машиналар кешені. Жинау әдістері. Қызылшаны жинау машиналарына қойылатын агротехникалық талаптар. Қызылшаны жинау машиналарын ның жіктелуі. Пәлек жинау және тамыр жинау машиналары. Мақсаты, түрлері, құрылысы, жұмыс процесі, қолдану шарттары, баптаулары. Қызылша тиеу машиналары, құрылысы және қолданылуы.
14.Мелиоративтік машиналар. Мәдени-техникалық жұмыстар мен жаңа жерлерді игеру үшін арналған машиналар. Машиналардың түрлері. Жаңа жерлерді игеруге дайындау машиналарының жалпы құрылымы мен жұмыс процесі: бұталарды кесу машиналары, қопсытқыш және тас жинау машиналары, бұтақтарды жинау тырмалары, кесілген бұтақтар мен ағаштарды тиеу машиналары.
15. Суғару машиналары. Суғару әдістері және суғару жүйесінің элементтері. Беткей және топырақ асты суғару үшін арналған машиналар, жаңбырлату машиналары мен қондырғылары, олардың жалпы құрылымы мен жұмыс процесі.

